
MALTA
QORTI CIVILI

PRIM" AWLA
ONOR. IMHALLEF
JOSEPH R. MICALLEF

Seduta ta' I-1 ta' Lulju, 2015
Mandat Numru. 982/2015/1

Mark u Josielle konjugi GAFFARENA

VS

Daphne CORRIERI mart Giovanni Corrieri, Dottor Martin Cefai, David
Cefai, ulied il-mejtin Dottor Raphael Cefai u Therese nee’ Anastasi; Mary
armla ta’ George Falzon, bint il-mejtin Leone Cefai u Maria Carmela nee’

Psaila; u Kuraturi Deputati sabiex jirrapprezentaw lill-assenti Dottor

Christopher Cefai, iben il-mejtin Dottor Raphael Cefai u Therese nee’

Anastasi

[I-Qorti:

Rat ir-Rikors imressaq fis-17 ta’ Gunju, 2015, li bih u ghar-ragunijiet
hemm imfissra, ir-rikorrenti talbu Ili din il-Qorti tohrog Mandat ta’
Inibizzjoni biex izzomm lill-intimati milli “jittrasferixxu taht kull xorta ta’
titolu s-sehem taghhom ta’ kwart indiviz, u kwalsijasi sehem iehor verjuri
illi talvolta jista’ jkun spettanti lill-intimati, fil-korp ta’ bini, il-Belt Valletta,
Old Mint Street, numru sitta u tletin (36), illum jinsab mikri lill-Gvern ta’
Malta attwalment tintuza bhala ufficini tal-Gvern, kantuniera ma’ Saint
John Street, u ghandu fa¢¢ata ukoll fug Saint Patrick Street”. Din it-talba
ghamluha fid-dawl ta’ att ta’ konvenju li huma ghamlu fis-26 ta’ Marzu,
2015, li bih intrabtu ma’ I-intimati li jiksbu minghandhom sehem mill-
imsemmi fond,

Rat id-degriet taghha tas-17 ta’ Gunju, 2015, li bih lagghet it-talba b’mod
provvizorju ghall-finijiet tal-artikolu 875(2) tal-Kapitolu 12 tal-Ligijiet ta’
Malta, ordnat in-notifika lill-intimati u gieghdet ir-rikors ghas-smigh tat-30
ta’ Gunju, 2015;

Rat id-degriet taghha tat-22 ta’ Gunju, 2015, li bih ¢ahdet talba
maghmula mill-intimata Daphne Corrieri b’rikors taghha tad-19 ta’ Gunju,
2015, biex din il-Qorti thalli s-smigh tal-Mandat ghal data wara I-1 ta’
Lulju, 2015;

Rat in-Nota mressqga mill-intimati fl-24 ta’ Gunju, 20157, li biha gibdu I-
attenzjoni tal-Qorti li l-intimat Dottor Christopher Cefai jghix fir-Renju Unit
u li ghalhekk ma kienx mehtieg li jinhatru Kuraturi Deputati biex jidhru
ghalih, ghaliex setghet issir in-notifika skond il-ligi lilu direttament;

Rat it-Twegiba mressga mill-intimati kollha fis-26 ta’ Gunju, 2015, li biha
lagghu ghat-talba tar-rikorrenti billi galu li I-Mandat ma jmissux jinhareg
ghaliex, fl-ewwel lok, huma la ghandhom il-hsieb u langas kellimhom xi
hadd biex ihajjarhom ibieghu is-sehem taghhom mill-post, u jaghrfu li
huma dahlu fl-imsemmi att ta’ konvenju li ghad fadallu mat-tmien xhur
ohra biex jiskadi. Fit-tieni lok, ma hemm |-ebda htiega ghall-hrug tal-
Mandat mitlub ghaliex il-jeddijiet tar-rikorrenti huma mharsa u regolati bl-
att tal-konvenju nnifsu bla htiega li jkunu kawtelati aktar bil-hrug ta’
Mandat. Fit-tielet lok, ghaliex huma ghandhom ragunijiet tajba biex ma
jagbdux u jersqu ghall-bejgh tas-sehem taghhom lir-rikorrenti fid-dawl ta’
taghrif i sar pubbliku wara li sar il-konvenju u li bih Il-istess intimati ma
jidu bl-ebda mod jidhlu fxi saram mal-awtoritajiet jew igarrbu xi
konsegwenzi, sakemm il-kaz li hareg ikun mistharreg mill-Awditur
Generali u mill-inkjesta dipartimentali li ghaddeijin. Jishqu li kienu biss

! Pag. 11 tal-atti
2 Pag. 12 tal-atti

dawn il-konsiderazzjonijiet li wassluhom biex ma jzommux I-
appuntament li kien inghatalhom fil-15 ta’ Gunju, 2015, biex issir il-
pubblikazzjoni tal-att nutarili;

Rat |-atti kollha tar-Rikors;

Semghet it-trattazzjoni tal-avukati tal-partijiet waqt is-smigh tat-30 ta’
Gunju, 2015, fliema data halliet ir-rikors ghall-provvediment;

Ikkunsidrat:

[lli tqis li r-rikorrenti jridu li din il-Qorti twaqgqgaf lill-intimati milli b’xi mod
jitilqu minn taht idejhom kull sehem li huma jista’ jkollhom mill-bini
fnumru sitta u tletin (36), Triq iz-Zekka, Valletta, dwar liema sehem ir-
rikorrenti u l-intimati kienu dahlu fi ftehim ta’ weghda ta’ bejgh fis-26 ta’
Marzu ta’ din is-sena® u dan taht il-patti u |-kundizzjonijiet hemm
miftehma;

Tqis li mal-ftehim ir-rikorrenti hallsu s-somma ta’ tlettax-il elf disa’ mija u
sitta u sebghin euro (€ 13,976) bhala depozitu akkont tal-prezz
miftiehem ta’ mija u disgha u tletin elf seba’ mija u tnejn u sittin euro (€
139,762)" ghas-sehem ta’ kwart (*/,) mhux magsum (jew kull sehem
iehor) li l-intimati ghandhom minn dak il-bini. Il-ftehim jibga’ jghodd sa
sena minn mindu sar, jigifieri sas-26 ta’ Marzu, 2016, u I-kuntratt finali
jrid isir sa gabel dakinhar>;

Tqis li wahda mill-kundizzjonijiet tal-ftehim kienet taghraf i I-bini jinsab
suggett ghal recognition rent favur il-Gvern ta’ Malta u s-sehem mertu
tal-konvenju ma kienx ser ikun trasferit bil-pussess vakant®. Kien hemm
ohra li tghid li I-bini ma kienx rekwizizzjonat u langas suggett ghal xi
ordni ta’ esproprju jew xi ordni ta’ infurzar mill-MEPA u li langas m’hemm
xi letter of intent ta’ esproprjazzjoni jew xi litigazzjoni I-Qorti’;

Tqis li lejn l-ahhar ta’ Mejju ta’ din is-sena issemma pubblikament
ftagsima tal-istampa lokali® li ishma ohra li r-rikorrenti kienu kisbu mill-

® Dok “A”, fpagg. 3 — 5 tal-atti

* Klawsola § 1

® Klawsola § 12

® Klawsola § 3

" Klawsola § 5

® Dok “DC1”, Fpagg. 19 — 20 tal-atti

istess bini kienu gew miksuba mill-Gvern b’xiri assolut skond I-Ordinanza
dwar I-Akkwist ta’ Artijiet ghal Skopijiet Pubbli¢i® bi prezz bil-bosta oghla
minn kemm ir-rikorrenti kienu nefqu biex kisbuhom minghand is-sidien.
Jirrizulta i dawn I-ishma nkisbu mill-Gvern bis-sahha ta’ zewg
Dikjarazzjonijiet tal-President tat-12 ta’ Jannar, 2015 u tal-24 ta’ Marzu,
2015, u pubblikati fil-hargiet tal-Gazzetta tal-Gvern tat-22 ta’ Jannar,
2015, u tat-8 ta’ April, 2015™, rispettivament;

Tqis li meta hared dan kollu, I-intimati baghtu jgharrfu lin-Nutar pubbliku
mgabbda biex tippubblika |-att tat-trasferiment li huma ma hassewx li
kellhom jersqu ghall-appuntament li nghatalhom mar-rikorrenti biex fil-15
ta’ Gunju, 2015, ikun pubblikat I-att tal-bejgh;

Tqis li r-rikorrenti geghdin jitolbu |-hrug ta’ Mandat ta’ Inibizzjoni skond
is-sura tieghu “generali” taht I-artikolu 873 tal-Kapitolu 12 tal-Ligijiet ta’
Malta. Ghalhekk, huma jridu jwettqu I-gustifikazzjoni tat-talba taghhom
skond din |-ghazla taghhom u kulma titlob il-ligi fil-kaz ta’ Mandat ta’
Inibizzjoni u mhux kif huwa bizzejjed li jsir fkaz ta’ Mandat ta’ Inibizzjoni
tanht |-artikolu 874 tal-istess Kodiéi;

Tqis li I-ghan ta’ talba ghall-hrug ta’ Mandat ta’ Inibizzjoni huwa dak li
jzomm persuna milli taghmel xi hada li tkun li tista’ tkun ta’ hsara lill-parti
li titlob il-Arug tal-mandat™?;

Tqis li bil-ligi, jehtieg li r-rikorrent juri zewgd hwejjeg biex ikun jisthoqqlu
jikseb il-hrug ta’ Mandat bhal dak. L-ewwel haga li jrid juri hi I-mandat
huwa mehtied biex jitharsu I-jeddijiet pretizi mir-rikorrent. It-tieni haga hi li
r-rikorrent ikun jidher li ghandu, mad-daqqa t'ghajn (prima facie) dawk il-
jeddijiet. ll-htiega li jintwera li I-parti li titlob il-hrug ta’ Mandat bhal dan
ikollha prima facie I-jeddijiet pretizi hija htiega oggettiva u mhux
soggettiva li tiddependi mid-diskrezzjoni tal-gudikant™®. Tali jedd jew
jidher mad-daqqa t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma kumulativi u mhux
alternativi. Jekk xi wiehed minn dawn iz-zewg elementi ma jirrizultax, il-
Qorti ghandha tichad it-talba ghall-hrug ta’ mandat bhal dak. Siewi wkoll
li wiehed izomm quddiem ghajnejh i |-pro¢edura li hija mahsuba biex
titgies talba bhal din huwa mixtieq li tkun wahda sommarja, billi mhuwiex
mistenni li jitressaq quddiem il-Qorti fi stadju bhal dak kulma jmissu

° Kap 88

% Dok “DC3”, fpagg. 23 — 4 tal-atti

" Dok “DC4”, fpagg. 25 — 6 tal-atti

2 Art. 873(1) tal-Kap 12

3 App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)

jitressaq quddiemha waqt is-smigh tal-kawza dwar |-istess jedd. Huwa
ghalhekk li llum il-ligi nbidlet u stabiliet zminijiet qosra u precizi li fihom it-
talba ghall-nrug ta’ dan il-Mandat ghandha jew tintlaga’ jew tigi
michuda';

Tqis li minn dan johrog li I-Mandat ta’ Inibizzjoni huwa mezz pro¢edurali
eccezzjonali u mhux normali ta’ provediment legali®>. Il-harsien |i I-ligi
timmira ghalih fit-talba tal-parti rikorrenti huwa dak li, minghajr il-hrug tal-
Mandat, il-jedd Ii jista’ jkollu jithehha darba ghal dejjem u b’mod
irrimedjabbli.  Dan ma jfissirx li I-fatt li talba ghall-hrug ta’ Mandat ta’
Inibizzjoni tintlaga’, ikun ifisser li I-jedd huwa ippruvat. Bhalma langas
ifisser li I-fatt li talba ghall-hrug ta’ Mandat bhal dak ma tintlagax ikun
ifisser li I-jedd pretiz ma jezistix. It-tiftix li trid taghmel il-Qorti huwa dak
jekk, bl-eghmil li minnu gieghed jibza’ r-rikorrent, jistax jintilef darba ghal
dejjem jedd li I-istess rikorrent jidher li ghandu fil-waqt |i hareg it-talba
ghall-hrug tal-Mandat;

Tqis li, fdan il-kaz u ghal dak li jirrigwarda I-aspett tal-jedd prima facie, ir-
rikorrenti jibnu t-talba taghhom fuq il-“biza fondata” li I-intimati jistghu
jiksru l-att ta’ konvenju u jistghu jittrasferixxu sehemhom mill-bini il
haddiehor bi hsara ghall-istess rikorrenti;

Tqis li safejn ir-rikorrenti jridu li jharsu I-jeddijiet li huma kisbu tant il-
weghda ta’ bejgh-u-xiri, u ladarba [-att tal-konvenju ghadu fis-sehh
johrog ¢ar, mad-daqga ta’ ghajn li huma ghandhom tabilhaqq jedd
x’iharsu u li dan il-jedd huwa wiehed attwali. Kif tajjeb gal l-avukat
difensur taghhom waqt it-trattazzjoni, hija ghazla tar-rikorrenti — bhala
xerrejja tas-sehem involut — li ma jishqux fug xi kundizzjoni jew
kundizzjonijiet maghmulin favurihom fil-konvenju u li jitolbu li I-kuntratt
isir minnufih;

Tqis, madankollu, li safejn ir-raguni li ssejjes it-talba tal-hrug tal-Mandat
hija I-bizgha li I-intimati jghaddu biex jittrasferixxu sehemhom il
haddiehor, din ir-raguni ma tohrogx dagstant ¢ara mad-daqqa t'ghajn.
Fl-ewwel lok, il-bizgha li ghandhom ir-rikorrenti huwa wiehed suggettiv u
jrid jitkejjel kontra l|-improbabbilita’ li I-intimati ser jirnexxilhom isibu
tabilhaqq xerrej li lest jixtri sehem ta’ kwart mhux magsum f'gid li nofsu
diga’ ttiehed mill-Gvern b’esproprju u, kwantu ghan-nofs I-iehor, jinsab
mikri mill-Gvern. Fit-tieni lok, id-depozitu mhallas mir-rikorrenti kien
akkont tal-prezz u mhux sempli¢i kapparra, li kienet taghti lill-intimati I-
ghazla li jinhallu mir-rabta tal-weghda taghhom ghal kull raguni, haga li

* Art. 875(3) tal-Kap 12
% Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

ma jistghux jaghmlu bla ma jbatu I-konsegwenzi kollha meta d-depozitu
(bhalma gara f'dan il-kaz) ikun sar akkont tal-prezz miftiehem. Fit-tielet
lok, I-intimati taw lin-nutar minn gabel il-jum li fih kellu jkun pubblikat il-
kuntratt u fid-dieher x’kienet tassew ir-raguni ghaliex hassew li ma kienx
ghaqli li jersqu ghall-kuntratt;

Tqis ukoll li l-istess jista’ jinghad dwar |-element tal-htiega tal-hrug tal-
Mandat mitlub mir-rikorrenti. L-element tal-htiega ghall-hrug ta’ Mandat
bhal dan tintrabat sewwa ma’ |-fatt jekk il-hsara li minnha |-parti rikorrenti
tilminta tistax tkun wahda li ma tistax tissewwa mod iehor. Jekk I-
inkonvenjent jew in-nuqgas lamentat jista’ jitnehha, mqgar b’decizjoni
wara li jigi mistharreg il-kaz fil-mertu®®, jigi nieges it-tieni element mehtieg
ghall-hrug tal-Mandat;

Tqis li fdan il-kaz dan Il-element tal-htiega tal-hrug tal-Mandat ma
jirrizultax u lanqas jista’ jinghad li n-nuggas ta’ hrug tal-Mandat igib hsara
li ma tistax tissewwa lir-rikorrenti;

Tqis i, kif tajjeb galet I-avukat difensur tal-intimati waqt it-trattazzjoni, il-
fatt wahdu li xi parti fkonvenju tibza’ li I-parti [-ohra mhijiex sejra zzomm
il-weghda taghha li tersaq ghall-pubblikazzjoni tal-kuntratt finali ma
jnissilx il-htiega ta’ hrug ta’ Mandat: Ii kieku kien hekk, din il-procedura
partikolari tispi¢c¢a tintalab f'kull kaz fejn hemm konveniju fis-sehh;

Tqis li, minbarra dan, ir-rikorrenti ghandhom disponibbli ghalihom u x’hin
iridu huma, rimedji pro¢edurali ordinarji u effettivi moghtijin mil-ligi u Ii
bihom jistghu igeghelu lill-intimati jersqu ghall-kuntratt jekk ma hemmx xi
raguni tajba biex izzommhom milli jaghmlu dan. Ir-rikorrenti ghadhom
sallum ma ngdewx bl-imsemmija rimedji pro¢edurali u lanqas biss jidher
li nedewhom;

Tqis ghalhekk li dan I-element mehtieg ghall-hrug tal-Mandat jinsab
nieges ukoll;

Ghal dawn ir-ragunijiet, il-Qorti gieghda tiddeciedi billi:

Tichad it-talba tar-rikorrenti ghall-hrug tal-Mandat Iladarba ma
jirrizultawx il-kundizzjonijiet li trid il-ligi ghall-hrug tieghu;

Thassar contrario imperio d-degriet taghha tas-17 ta’ Gunju, 2015,
safejn kienet lagghet provvizorjament it-tieni talba tar-rikorrenti; u

* p.A. AM 2.1.1993 fl-atti tar-Rikors ghall-Arug tal-Mandat ta’ Inibizzjoni fl-ismijiet Avukat Victor Borg Grech vs Joseph
Gasan et noe

Tordna li I-ispejjez ta’ din il-pro¢edura jithallsu mir-rikorrenti.

< Sentenza Finali >

